
Svar på krav om avvising av klage frå nabo som følgje av manglande klagerett i 

samband med frådeling av areal til bustadføremål frå gbnr. 76/2 

 

Innleiing. 

Det blir vist til ditt brev av 30.01.2017 i samband med denne saka.  

Du krevje i brevet at klagen frå Thorstensen på vårt frådelingsvedtak av 05.01.2017 blir 

avvist utan å vente på politisk handsaming då du meiner Thorstensen ikkje har klagerett 

på vårt vedtak.  

 

Kommunen kommentere innleiingsvis at vi er samd i at ein eventuell tvist mellom din 

klient og Thorstensen er av privatrettsleg karakter og ikkje kan løysast ved bruk av plan- 

og bygningslova.   

 

Kommunen vil vurdere spørsmålet om Thorstensen sin klagerett i det følgjande. 

 

Spørsmålet om Thorstensen sin klagerett. 

Det følgjer av forvaltningslova § 28 at einskildvedtak kan klagast på av «en part eller 

annen med rettslig klageinteresse». Partsstatus er soleis ikkje eit vilkår for klagerett. 

Kommunen har plikt til å vurdere om den som klagar er part eller har rettsleg 

klageinteresse før ei klage blir teken opp til realitetshandsaming.  

 

Rådmannen vurderer i kvar einskild klagesak om vilkåra for å handsame den aktuelle 

klagen er oppfylt. Dersom rådmannen kjem til at vilkåra for å handsame ei klage ikkje er 

oppfylt tilrår rådmannen at klaga blir avvist. Politikarane står fritt til å følgje rådmannen 

si tilråding i klagesaker.  

 

I praksis er det lagt til grunn ein liberal vurdering av dei interessene som kan gje 

klagerett på vedtak etter plan- og bygningslova. Dersom vedtaket påverkar 

vedkommande sine interesser som nabo, og naboen har protestert, vil han ha rettsleg 

klageinteresse.  

 

Thorstensen er nabo til det omsøkte arealet og vil ha felles grense med begge dei nye 

eigedomane etter gjennomført frådeling. Han har også levert fleire merknadar til 

frådelingssøknaden, sist i e-post av 19.12.2016. Kommunen vurderer det difor slik at 

Thorstensen har klagerett på vedtaket om frådeling.  

 

Vi orienterer elles om at klagen vil bli førebudd og lagt fram for politisk handsaming i 

plan- og forvaltningsstyret ved fyrste moglegheit. Utvalet har sitt neste møte 3. april 

2016. Saksapapira med rådmannen si tilråding skal vere klart om lag ei veke før møte. 

Dette blir lagt ut på kommunen sine heimesider på følgjande lenke: 

http://luster.custompublish.com/offentlig-mote-plan-og-forvaltningsstyret-03-04-

2017.391486.2299o3f7ac4.eom.html  

 

Dersom noko er uklårt eller du har spørsmål knytt til dette er det berre å ta kontakt.  

Med helsing 

 

 

Haakon Stauri Begby 

byggesakshandsamar 

tlf.:57 68 55 98 

 

 

Dokumentet er elektronisk godkjent og har difor ikkje underskrift 

 

 

 


